
Contigo Navarra-Zurekin Nafarroa talde parlamentarioko Carlos Guzmán Pérezek, Legebiltzarreko Erregelamenduan ezarritakoaren babesean, honako galdera hau aurkezten du, idatziz erantzuteko:
Osasunaren arloko errebindikazio historikoetako bat da hezkuntza-eremuan "eskola-erizainaren" figura sortu eta hedatu beharra dagoela. Profesional horiek beren gain hartu beharko lituzkete laguntza-zainketak, gaixotasunen prebentzioa, osasunaren sustapena eta osasun-zerbitzuekiko koordinazioa, bai eta osasun mentaleko, afektibo-sexualeko eta adikzioetako arazoen arreta ere.
Era berean, kontuan hartu behar da gai horrek lantokietan oro har izan lezakeen ondorio positiboa, seme-alabak osasun-zentroetara eraman behar izaten dituzten familiartekoen absentziak ohikoak baitira, baita larrialdietan ere, ikasleak ikastetxean bertan konpon daitezkeen arrazoiengatik artatuko bailituzkete.
Kontuan izan behar dugu Nafarroan Osasun Zientzien Fakultatea dugula Nafarroako Unibertsitate Publikoan, eta handik urtero ateratzen direla erizaintzaren arloan oso ondo prestatuta dauden pertsonak, beren lanbidea garatzeko. Era berean, lehen hezkuntzako zein goi-mailako ikasleen artean osasun-arazoak askotarikoak direnez, eta ikasgelan agertzen diren patologia gehienak (erraz konpontzeko modukoak direnak) irakasleek konpondu behar ez dituztenez, osasun-profesionalak ez direlako, beharrezkotzat jotzen dugu gai horri politikoki heltzea.
Hori dela-eta, honako hau galdetzen diogu Nafarroako Gobernuko Hezkuntza Departamentuari:
Gogoan al duzue Nafarroako hezkuntza-sare publikoan "eskola-erizainaren" figura ezartzeko aukera?

